DOMINICA IV Adventus AD Il VESPERAS
2005/12/18

V: Deus in adjutorium meum intende.
R: Domine ad adjuvandum me festina.
Gloria Patri, et Filio, et Spiritui Sancto.
Sicut erat in principio, et nunc, et semper, et in saecula

saeculorum. Amen. Alleluia.

ANTIPHONA 1: Canite tuba* in Sion, quia prope est dies

Domini, ecce veniet ad salvandum nos, alleluia, alleluia.

(Ps 109)
1. Dixit Dominus Domino meo : * sede a dextris meis

donec ponam inimicos tuos scabillum pedum tuorum.

2. Virgam virtutis tuae emittet Dominus ex Sion : *
dominare in medio inimicorum tuorum.
3. Tecum principium in die virtutis tuae in splendoribus

sanctorum : * ex utero ante luciferum genui te.

4, Juravit Dominus et non paenitebit eum : * Tu es sacerdos

in aeternum secundum ordinem Melchisedech.

5. Dominus a dextris tuis, * confregit in die irae suae reges.

6. Judicabit in nationibus, implebit ruinas : * conquassabit
capita in terra multorum

7. De torrente in via bibet : * propterea exaltabit caput.
8. Gloria Patri, et Filio, et Spiritui Sancto.

9. Sicut erat in principio, et nunc, et semper, et in saecula
saeculorum. Amen.
ANTIPHONA: Canite tuba in Sion, quia prope est dies

Domini, ecce veniet ad salvandum nos, alleluia, alleluia.

ANTIPHONA 2: Ecce veniet* desideratus cunctis

gentibus: et replebitur gloria domus Domini, alleluia.

(Ps 110)
1. Confitebor tibi Domine in toto corde meo : * in consilio

iustorum et congregatione

2. Magna opera Domini : * exquisita in omnes voluntates
eius

3. Confessio et magnificentia opus eius : * et iustitia eius
manet in saeculum saeculi

4. Memoriam fecit mirabilium suorum + misericors et

miserator Dominus: * escam dedit timentibus se.

5. Memor erit in saeculum testamenti sui: * virtutem
operum suorum adnuntiabit populo suo:

6. Ut det illis hereditatem gentium : * opera manuum eius
veritas et iudicium.

7. Fidelia omnia mandata eius : + confirmata in saeculum
saeculi : * facta in veritate et aequitate.

8. Redemptionem misit populo suo: * mandavit in aeternum
testamentum suum.

9. Sanctum et terribile nomen eius: * initium sapientiae
timor Domini.

10. Intellectus bonus omnibus facientibus eum : * laudatio
eius manet in saeculum saeculi.

11. Gloria Patri, et Filio, * et Spiritui Sancto.

12. Sicut erat in principio, et nunc, et semper, * et in saecula
saeculorum. Amen.
ANTIPHONA: Ecce veniet desideratus cunctis gentibus: et

replebitur gloria domus Domini, alleluia.

ANTIPHONA 3: Erunt prava* in directa, et aspera in vias

planas: veni, Domine, et noli tardare, alleluia.

(Ps 111)

1. Beatus vir qui timet Dominum : * in mandatis eius volet
nimis

2. Potens in terra erit semen eius . * generatio rectorum
benedicetur.

3. Gloria et divitiae in domo eius : * et iustitia eius manet in
saeculum saeculi

4. Exortum est in tenebris lumen rectis : * misericors et
miserator et iustus.

5. Jucundus homo qui miseretur et commodat, + disponet
sermones suos in iudicio: * quia in aeternum non
commovebitur.

6. In memoria aeterna erit iustus : * ab auditione mala non

timebit.

7. Paratum cor eius sperare in Domino, + confirmatum est
cor eius : * non commovebitur donec dispiciat inimicos
suos

8. Dispersit dedit pauperibus: + iustitia eius manet in

saeculum saeculi : * cornu eius exaltabitur in gloria

9. Peccator videbit et irascetur + dentibus suis fremet et

tabescet : * desiderium peccatorum peribit

10. Gloria Patri, et Filio, * et Spiritui Sancto.

11. Sicut erat in principio, et nunc, et semper, * et in saecula
saeculorum. Amen.
ANTIPHONA: Erunt prava in directa, et aspera in vias

planas: veni, Domine, et noli tardare, alleluia.

ANTIPHONA 4: Dominus veniet, * occurrite illi, dicentes:
Magnum principium, et regni eius non erit finis: Deus,
Fortis, Dominator, Princeps pacis, alleluia, alleluia.

(Ps 112)

1. Laudate pueri Dominum : * l[audate nomen Domini

2. Sit nomen Domini benedictum, * ex hoc nunc et usque in
saeculum

3. A solis ortu usque ad occasum, * laudabile nomen
Domini

4. Excelsus super omnes gentes Dominus, * et super caelos
gloria eius.

5. Quis sicut Dominus Deus noster qui in altis habitat, * et
humilia respicit in caelo et in terra?

6. Suscitans a terra inopem, * et de stercore erigens
pauperem:

7. Ut collocet eum cum principibus, * cum principibus
populi sui

8. Qui habitare facit sterilem in domo, * matrem filiorum
laetantem.

9. Gloria Patri, et Filio, * et Spiritui Sancto.

10. Sicut erat in principio, et nunc, et semper, * et in saecula
saeculorum. Amen.

ANTIPHONA: Dominus veniet, occurrite illi, dicentes:
Magnum principium, et regni eius non erit finis: Deus,

Fortis, Dominator, Princeps pacis, alleluia, alleluia.

ANTIPHONA 5: Omnipotes Sermo tuus, * Domine, a
regalisbus sedibus veniet, alleluia.

(Ps 113)

1. In exitu Israel de Aegypto, * domus lacob de populo
barbaro

2. Facta est ludaea sanctificatio eius, * Israel potestas eius
3. Mare vidit et fugit : * lordanis conversus est retrorsum
4. Montes exultaverunt ut arietes, * colles sicut agni ovium

5. Quid est tibi mare quod fugisti? * et tu lordanis quia

conversus es retrorsum

6. Montes exultastis sicut arietes, * et colles sicut agni
ovium?

7. A facie Domini mota est terra, * a facie Dei lacob

8. Qui convertit petram in stagna aquarum : * et rupem in
fontes aquarum

9. Non nobis Domine non nobis, * sed nomini tuo da
gloriam

10. Super misericordia tua et veritate tua : * nequando
dicant gentes ubi est Deus eorum

11. Deus autem noster in caelo : * omnia quaecumque
voluit fecit

12. Simulacra gentium argentum et aurum, * opera manuum
hominum

13. Os habent et non loquentur : * oculos habent et non
videbunt

14. Aures habent et non audient : * nares habent et non
odorabuntur

15. Manus habent et non palpabunt : + pedes habent et non

ambulabunt : * non clamabunt in gutture suo

16. Similes illis fiant qui faciunt ea : * et omnes qui
confidunt in eis

17. Domus Israel speravit in Domino : * adiutor eorum et
protector eorum est

18. Domus Aaron speravit in Domino : * adiutor eorum et
protector eorum est

19. Qui timent Dominum speraverunt in Domino : *
adiutor eorum et protector eorum est

20. Dominus memor fuit nostri : * et benedixit nobis.

21. Benedixit domui Israel : * benedixit domui Aaron

22. Benedixit omnibus qui timent Dominum, * pusillis cum
maioribus

23. Adiciat Dominus super vos ; * super vos et super filios
vestros

24. Benedicti vos a Domino, * qui fecit caelum et terram

25. Caelum caeli Domino : * terram autem dedit filiis
hominum

26. Non mortui laudabunt te Domine : * neque omnes qui
descendunt in infernum.

27. Sed nos qui vivimus benedicimus Domino : * ex hoc
nunc et usque in saeculum.

28. Gloria Patri, et Filio, * et Spiritui Sancto.

29. Sicut erat in principio, et nunc, et semper, * et in saecula
saeculorum. Amen.
ANTIPHONA: Omnipotes Sermo tuus, Domine, a

regalisbus sedibus veniet, alleluia.

CAPITULUM: 1 Cor. 4, 1-2

Fratres: Sic nos existimet homo ut ministros Christi, et
dispensatores myseriorum Dei. Hic iam quaeritur inter
dispensatores, ut fideis quis inveniatur.

R: Deo gratias.

HYMNUS

1. Creator alme siderum,
Aeterna lux credentium,

lesu, Redemptor omnium,
Intende votis supplicum.

2. Qui daemonis ne fraudibus
Periret orbis, impetu

Amoris actus, languidi

Mundi medela factus es.

3. Commune qui mundi nefas
Ut expiares, ad crucem

E Virginis sacrario

Intacta prodis victima.

4. Cuius potestas gloriae,
Nomenque cum primum sonat,

Et caelites et inferi

Trement curvantur genu.
5. Te deprecamur ultimae
Magnum diei ludicem,
Armis supernae gratiae
Defende nos ab hostibus.
6. Virtus honor, laus, gloria
Deo Patri cum Filio,
Sancto simul Paraclito,

In saeculorum saecula. Amen.

V: Rorate, caeli, desuper, et nubes pluant iustum.

R: Aperiatur terra, et germinet Salvatorem.

[HIC, dicitur Proprium AD MAGNIFICAT ANTIPHONA
O]

(die 18 Decembris) O Adonai, * et Dux domus Israel, qui
Moysi in igne flammae rubi apparuisti, et ei in Sina legem

dedisti: veni ad redimendum nos in bracchio extento.

Magnificat anima mea Dominum

Et exultavit spiritus meus in Deo salutari meo

Quia respexit humilitatem ancillae suae ecce enim ex hoc

beatam me dicent omnes generationes

Quia fecit mihi magna qui potens est et sanctum nomen
eius

Et misericordia eius in progenies et progenies timentibus
eum

Fecit potentiam in brachio suo dispersit superbos mente
cordis sui

Deposuit potentes de sede et exaltavit humiles

Esurientes implevit bonis et divites dimisit inanes

Suscepit Israel puerum suum memorari misericordiae

Sicut locutus est ad patres nostros Abraham et semini eius
in saecula

Gloria Patri, et Filio, et Spiritui Sancto.

Sicut erat in principio, et nunc, et semper, et in saecula

saeculorum. Amen.

[HIC, repetitur  Proprium AD  MAGNIFICAT
ANTIPHONA O]

(die 18 Decembris) O Adonai, et Dux domus Israel, qui
Moysi in igne flammae rubi apparuisti, et ei in Sina legem

dedisti: veni ad redimendum nos in bracchio extento.

\: Dominus vobiscum.

R: Et cum spiritu tuo.

Oremus:

[Hic dicitur propria ORATIO/]

(Dominica 1V Adventus) Excita, quaesumus, Domine,
potentiam tuam, et veni: et magna nobis virtute succurre; ut
per auxilium gratiae tuae, quod nostra peccata praepediunt,
indulgentia tuae propitiationis acceleret: Qui vivis et regnas
cum Deo Patre in unitate Spiritus Sancti, Deus, per omnia
saecula saeculorum.

Amen.

V: Dominus vobiscum.

R: Et cum spiritu tuo.

V: Benedicamus Domino.

R: Deo gratias.

V: Fidelium animae per misericordiam Dei requiescant in
pace.
R: Amen.

